
IL-ĦDAX-IL PARLAMENT

KUMITAT MAGĦŻUL TAL-KAMRA

(RI-KODIFIKAZZJONI U KONSOLIDAZZJONI TA’ LIĠIJIET)

Laqgħa Nru. 5
L-Erbgħa, 21 ta’ April, 2010
Il-Kumitat iltaqa' fil-Palazz, il-Belt Valletta, fis-1:11 p.m.

Talba
MINUTI 

Il-Minuti tal-Laqgħa Nru. 4 li saret nhar it-Tlieta, 13 ta’ April 2010, ġew konfermati.

Il-vantaĠĠi u l-iŻvantaĠĠi li jkollna direttorat tad-Dritt Amministrattiv.  KONT.
THE CHAIRMAN:  Dr Godwin Grima qegħdin niddiskutu l-possibbilità li nagħmlu xi tip ta’ sistema tad-Dritt Amministrativ u kellna diversi opinjonijiet.  Prof. Aquilina diġà ippreżentalna bir-raġunijiet u bil-benefiċċji li jkollu dan il-kodiċi.  Issa aħna qegħdin inħalluh open at this stage, jiġifieri għandux ikun kodiċi jew għandux ikun xi tip ta’ sistema oħra imma li għallinqas il-liġijiet tad-Dritt Amministrattiv ikunu sistematizzati b’xi mod.  Prof. Aquilina mar oltre minn hekk, jiġifieri diġà ppreżenta lill-Kumitat – forsi ngħadduhielek biex ikollok idea – tip ta’ draft ta’ x’għandu jkun fih eventwali Kodiċi tad-Dritt Amministrativ.  Ovvjament mhux draft konklusiv fuq suġġett li għadu għad-diskussjoni u xtaqt - għalhekk stedinnik fil-Kumitat - li naraw x’inhuma l-veduti tiegħek f’dan ir-rigward.  

Prinċipalment fuq żewġ binarji, Dr Grima, x’inhuma l-ħsebijiet tiegħek dwar il-ħtieġa li l-liġijiet ta’ natura amministrativa jkunu sistematizzati b’xi mod, u t-tieni mistoqsija xi tkun l-aħjar forma - fl-opinjoni tiegħek - li tali sistematizzazzjoni - jekk tħoss li hemm bżonnha - għandha tieħu.  

DR GODWIN GRIMA (Segretarju Permanenti Ewlieni):  Mr Chairman, reazzjoni ta’ malajr.  Fil-prinċipju naqbel għax effettivament jien tajt struzzjonijiet limitati fl-ambitu ta’ amministrazzjoni pubblika anke għax l-employer obbligat bil-liġi tal-EIRA - Employment and Industrial Relations Act - li jagħti informazzjoni lill-impjegati tiegħu.  Qed nilagħbu bl-idea li jkun hemm website waħda li minnha tista’ tiftaħ fuq diversi aspetti, fosthom qed insemmi l-Public Administration Act u ċerti liġijiet li jolqtu ċ-ċivil bħal public administration u allura jkunu kodiċijiet fejn bi glossarju tkun tista’ tieħu l-informazzjoni.  Naqbel ħafna li jkollok ftit kodifikazzjoni.  Dak bħala prinċipju.

Jekk forsi tippermettuli nikkummenta - wara li tajt daqqa t’għajn tal-lista - n-National Archives inħoss li hemmhekk iktar għandu jorbot - given l-esperjenza tiegħi fil-passat fejn anke kont in-Nutar tal-Gvern – u qed naħseb u qed nimbotta għal hemm.  In-Nutar tal-Gvern għandu żewġ funzjonijiet separati, dak bħala Nutar Pubbliku u allura pubblikazzjonijiet tal-atti eċċ. u tal-Arkivju.  Jien qed nipproponi l-idea li fejn si tratta l-arkivju - u tkellimt mal-arkivista - għalkemm huma atti notarili, jkollna arkivju wieħed u arkivista wieħed u tifred iż-żewġ funzjonijiet.  Waqt li n-Nutar tal-Gvern jingħaqad iktar mal-government property.  

THE CHAIRMAN:  Jiġifieri inti ukoll favur li jkun hemm din il-kodifikazzjoni.  

DR GODWIN GRIMA:  Naħseb mhux biss fuq dan il-qasam biss, frankament, imma fuq il-familja eċċ.  

THE CHAIRMAN:  Jiġifieri naqblu fuq ...  Imbagħad dwar is-suġġetti li għandhom ikunu nkorporati, għadna fl-istadju li għad irridu niddiskutu x’għandhom ikunu dawk is-suġġetti.  

Professur Aquilina, forsi issa, wara li l-ewwel hurdle naħseb nistgħu nikkonsidrawh maqbuż, għax kulħadd qed jaqbel li għandu jkun hemm xi forma jew oħra ta’ sistematizzazzjoni, naħseb nistgħu niffokaw fuq x’se ninkludu.  Niffokaw daqsxejn fid-dettal.  Prof. Aquilina.  

PROF. KEVIN AQUILINA:  Xtaqt ngħid li qabel ma wieħed jipprova jiffoka fuq id-dettal irid isir eżerċizzju iktar wiesa’ biex tidentifika liema se jkunu l-kodiċijiet bħala suġġett.  Għaliex?  Jekk, per eżempju, tara l-kodiċi tad-dritt amministrativ Taljan tibda tara li hemm ħafna affarijiet oħrajn bħal mhija l-esproprjazzjoni, liġijiet fiskali u affarijiet bħal dawn li tista’ tagħmel kodiċi għalihom biss.  Allura trid tgħid, per eżempju, se jkolli kodiċi tal-ambjent, kodiċi tal-liġi internazzjonali, kodiċi fiskali.  

THE CHAIRMAN:  Prof. Aquilina, ma nafx jekk kontx preżenti għal waħda mis-seduti fejn kont semmejt is-sistema ta’ California.  Dawn għandhom xi 27 kodiċi.  Kont qajjimt dan il-punt, imma biex inkunu prattiċi naħseb li - u naħseb l-Onor. Francis Zammit Dimech jaqbel miegħi għax naf x’inhu l-atteġjament tiegħu – irridu nimxu fuq xi ħaġa konkreta.

ONOR. FRANCIS ZAMMIT DIMECH:  Li biex nibdew irridu nimxu fuq xi ħaġa konkreta 

PROF. KEVIN AQUILINA:  Mhux qed ngħid li għandhom isiru dawn il-kodiċijiet kollha, jien qed ngħid li taqbad il-liġijiet li għandna bħalissa - il-500 liġi li għandna fil-Liġijiet ta’ Malta - u tipprova tara x’suġġetti jkopru.  Biex imbagħad – dejjem għall-fini ta’ Kodiċi tad-Dritt Amministrattiv - by elimination tgħid dawn il-ħames liġijiet huma Public International Law u allura se neliminahom.

THE CHAIRMAN:  Dak l-eżerċizzju se nagħmluh ukoll.  X’taħseb Onor. Zammit Dimech?  

ONOR. FRANCIS ZAMMIT DIMECH:  Għaliex le?  Però naf li d-diskussjoni kienet diġà iktar wiesgħa minn hekk u konna qed naraw anke mill-intervent tal-aħħar darba tal-Prof. Refalo, li hemm xi titoli oħrajn li jistgħu jiżdiedu mingħajr ma naqgħu fl-iżball li mbagħad ikun volum tant enormi.  Per eżempju, f’ħin minnhom ġie ssuġġerit jekk għandniex ninkludu l-awtoritajiet pubbliċi varji jew dawk li qabel konna ngħidulhom korporazzjonijiet hawnhekk.  Naħseb li nkunu qed nesaġeraw jekk nagħmlu hekk anke jekk nifhem il-loġika. 

Naħseb li b’xi mod irridu niddefenixxu.  U ngħidu hemm dawn ir-raġunijiet għaliex liġi għandha tkun hemm u hemm dawn ir-raġunijiet għaliex m’għandhiex tkun hemm.  Biex almenu wieħed jibda jasal għal bidu ta’ qafas.  Imbagħad naslu għal prinċipji ta’ kif se jsir dan l-eżerċizzju, għax din mhux sempliċiment kollezzjoni.  Jiġifieri kif se ntejbu almenu l-parti tal-Interpretazzjoni, jekk hux se toħroġ per eżempju, xi titoli fuq ir-rimedju għalih, il-kwestjoni kollha tat-tribunali, jekk tgħaqqadx mat-tribunali anke b’rimedju tar-review tad-diskrezzjoni amministrattiva, kif bil-permezz tal-qorti ċivili.  Irridu nagħmlu dan it-tip ta’ qafas biex wieħed jibda l-eżerċizzju biex ilaħħam madwar dak il-qafas.  

THE CHAIRMAN:  Naħseb biex nieħdu anke t-triq tan-nofs, Prof. Aquilina, naqbel miegħek definittivament.  L-ewwel ħsieb tiegħi kien li l-ewwel ngħidu x’sistema ġenerali se nużaw.  Però anke minħabba l-esperjenza ħafna ikbar minn tiegħi li għandu l-Onor. Francis Zammit Dimech, li kif qal huwa tajjeb li wieħed ikun prattiku, u naħseb tajjeb li nagħmlu xi ħaġa konkreta f’dan is-sens.  

Jiġifieri Prof Aquilina, int diġà għamiltilna d-draft.  Jekk naqbdu l-liġijiet, se jkun hemm ħafna li assolutament m’għandhomx x’jaqsmu mad-Dritt Amministrativ, imma se jkun hemm liġijiet li awtomatikament wieħed jiddeċiedi li għandhom x’jaqsmu u oħrajn li jkunu borderline u jkun hemm kontestazzjoni fuqhom għandhomx jidħlu jew le.  Allura mbagħad aħna nkunu nistgħu niffokaw fuq dawk li huma borderline, u jekk għandhomx jidħlu jew le, jew jekk għandhomx jidħlu għaliex jistgħu jkunu overlapping fuq areas oħrajn li jistgħu jkunu kodifikati in their own rights.  

Sadanitant jien kont issuġġerejt ukoll - għalkemm bħala Membri tal-Kumitat konna qbilna li ma naqbdux ħafna affarijeit f’daqqa għax inkella nispiċċaw nintilfu – li hemm xi liġijiet li mad-daqqa t’għajn jistgħu jtiru.  Fil-fatt jekk tara l-ewwel ten chapters tal-Laws of Malta hemm tal-Bejgħ tal-Faħam, taċ-Ċereali.  Jekk se nagħmlu dak l-eżerċizzju wkoll, alavolja jidher sempliċi, imma mhux kemm sempliċiment intajruhom minn hemm.  Prof. Refalo.  

PROF. Ian REFALO:  Imma dak tip ieħor ta’ eżerċizzju.  Għax inti qed tgħid, illum x’hemm fil-liġijiet tagħna li m’għadux utli, m’għadux tagħna u li tista’ ttajjar?  Dak eżerċizzju ieħor u eżerċizzju li trid toqgħod attent ħafna, għax jista’ jkun li ċerti affarijiet taħsibhom m’għadhomx utli mbagħad issib li jkunu.  Per eżempju, kien hemm artiklu famuż tal-kodiċi ta’ de Rohan, li nstab ħafna utli fis-snin 80 meta kien hemm il-kawża tal-Blue Sisters, fejn anke kien iddeċieda l-Imħallef Herrera, il-papà tiegħek Onor Herrera, għax ta l-ispunt għall-applikazzjoni tal-każistika Franċiża.  Dak l-artiklu qatt ma ġie abbrogat u hemm sentenza ukoll.  Issa meta tabbroga trid toqgħod attent għax taħseb li ċerti affarijiet mhumiex utli.  

Jekk nista’ nissuġġerilkom xi ħaġa, jien kont naqbad tarf.  It-tarf li tridu taqbdu, mhux li tissistemaw il-liġijiet amministrattivi?  Mela kont nindividwalizza liema liġijiet irrid nissistematizza u naqbad minn dak il-qafas, imbagħad nara f’liema qafas nista’ npoġġihom.  Din hija ħaġa li se teħodilkom ċertu ammont ta’ żmien biex taħdmuha tajjeb.  

ONOR. FRANCIS ZAMMIT DIMECH:  Buon forma ta’ suġġeriment ukoll, għax kif dejjem ngħid, iktar ma niffokaw iktar ikun hemm progress fix-xogħol tagħna.  

The Chairman: X’taħseb Prof?  

PROF. KEVIN AQUILINA:  Li kont qed ngħid huwa li taqbad il-500 liġi li għandna fil-Liġijiet ta’ Malta u tipprova tikkategorizzahom skont is-suġġett, ħalli meta tagħmel hekk, awtomatikament qed telimina dawk il-liġijiet li mhumiex ta’ natura amministrattiva.  Għax qed tgħid dawn huma liġijiet fiskali, dawn huma liġijiet tal-ambjent, dawn huma liġijiet tal-istampa, tax-xandir eċċ.  Imbagħad jibqagħlek l-issue tal-borderline.  Per eżempju, jekk tara l-kodiċi Taljana ssib li l-liġijiet tal-cultural heritage huma parti mill-kodiċi tad-dritt amministrativ.  

Issa dan il-Kumitat irid jiddeċiedi jekk huwiex se jagħmel, per eżempju, kodiċi ta’ ambjent u allura tqiegħdhom hemmhekk dawk il-liġijiet.  

THE CHAIRMAN:  Nifhem li din il-problema se tqum.  Imma meta wieħed jgħaqqad is-suġġerimenti li qed isiru, naħseb li aħjar naqblu fuq dak li għandu jidħol.  Se jkun hemm qbil fuq ċerti liġijiet li żgur għandhom jiġu nklużi, imbagħad fejn niddentifikaw il-borderline, nittakiljawhom wieħed wieħed se mai.  Imbagħad meta niġu biex nikkonsidraw, niffokaw iktar u per eżempju dwar il-liġi tal-ambjent insaqsu:  se jkollna kodiċi tal-ambjent kif hemm f’ħafna pajjiżi?  

Jien rajt ħafna pajjiżi li għandhom kodiċi tal-ambjent u allura l-post naturali tal-Planning Laws ikun hemmhekk milli hawnhekk.  Naqbdu issues partikolari, li mhux se jkunu enormi.  Se jkun hemm numru ta’ issues li se jkunu borderline u nittakiljawhom wieħed wieħed, imbagħad nieħdu deċiżjoni dak il-waqt.  

Però kif qal il-Professur - u naħseb kif fhimt li qed jgħid l-Onor. Zammit Dimech - ejja nimxu fuq dak li qed naqblu, ħalli għallinqas ikollna xi ħaġa konkreta fuq xiex nibnu iktar milli jkollna xi ħaġa vaga li qed neliminaw.  Ejja naraw x’se ninkludu iktar milli x’se neliminaw.  (Interruzzjonijiet)  Dwar id-dritt amministrattiv qegħdin nitkellmu.  

Professur, mis-suġġerimenti li qed nara, naħseb li għandna dawn l-areas li qed naqblu fuqhom u allura nibdew naħdmu fuqhom, imbagħad meta niġu għal borderline niddiskutu kull każ għalih.  

PROF. KEVIN AQUILINA:  Naqbel mal-idea, li mhux qed naqbel mal-metodoloġija kif isir l-eżerċizzju.  Jien qed ngħid l-ewwel identifika x’għandu jidħol fil-kodiċi bħala suġġetti, imbagħad wara idħol fil-liġijiet speċifiċi.  

Fil-kodiċi amministrativ se ddaħħal liġijiet finanzjarji?  Fil-kodiċi amministrattiv se ddaħħal liġijiet tal-ambjent?  Fil-kodiċi amministrattiv se ddaħħal liġijiet li jirregolaw is-servizz pubbliku?  L-ewwel speċifika s-suġġetti li se ddaħħal, imbagħad jekk iddeċidejt li se ddaħħal liġijiet fiskali kulma rridu nagħmlu hu li naqbdu l-liġijiet fiskali u ngħidu hemm dawn l-għaxra mela dawn l-għaxra se jidħlu fil-kodiċi, jekk hemm liġijiet li jirregolaw is-servizz pubbliku hemm dawn il-ħamsa se naqbduhom u se ndaħħluhom.  Il-kwestjoni hija ta’ metodoloġija ta’ kif se tagħmel l-eżerċizzju.  

THE CHAIRMAN:  Prof. Refalo.  

PROF. IAN REFALO:  Jiena nifhem lill-Prof. Aquilina li jrid imur għall-eżerċizzju akkademiku.  Imma intom m’intomx interessati f’eżerċizzju akkademiku imma iżjed f’eżerċizzju prattiku.  Kif diġà għidt, ma jidhirlix li huwa l-każ u ma naħsibx li huwa l-każ, li tagħmlu kodiċi amministrattiv veru bħalma kienu għamlu l-Franċiżi.  Għax il-problema hija din, anke kieku wieħed kellu jipprovah illum, ma jistax ikollu suċċess għax il-pożizzjoni li tottjeni llum anke fil-kap tal-amministrazzjoni pubblika hija pożizzjoni li ma tistax tiġi riflessa f’dak il-mudell.  Meta qed titkellem fuq il-kodiċi Amministrativ qed titkellem fuq mudell ta’ amministrazzjoni, u allura intom saġġjament għedtu li se tilimitaw ruħkom li hemm ċerti liġijiet ta’ natura amministrattiva li jkunu aħjar jekk tpoġġihom flimkien u tgħaqqadhom u se tagħmlu dan.  

Issa sejjaħlu Kodiċi Amministrativ, sejjaħlu kodiċi tip ieħor, mhux se jagħmel differenza.  What’s in a name?  Inkella l-eżerċizju ta’ Prof. Aquilina jpoġġik f’sitwazzjoni fejn tgħid li l-liġijiet kollha f’dan il-pajjiż se nirriduċihom f’kodiċijiet.  

Meta fi żmien Napuljun il-liġi ma kenitx leġislata, kien jagħmel ħafna sens għax kien joħloqlok sitwazzjoni ta’ ċertezza.  Illum fejn żviluppajna liġijiet speċifiċi biex jattakkaw il-problemi kif iqumu u l-mudell ta’ amministrazzjoni u l-mudell kostituzzjonali li għandna, jeżiġi li se nkomplu nagħmlu hekk, ifisser mhux pensabbli li xi gvern se jirrestrinġi ruħu li jgħid ħloqt il-kodiċijiet issa kulma rrid nagħmel se nagħmlu permezz ta’ emendi ta’ dawk il-kodiċijiet.  Għax forsi l-gvern ikollu proġett u jgħid għandi bżonn liġi speċjali biex nattwa dan il-proġett u ħafna drabi hekk jiġri u jagħmilha.  

Ifisser li l-fatt li taqbad il-500 kapitlu u tissistematizzahom f’kodiċijiet mil-lat akkademiku għandu ċertu valur, imma mil-lat prattiku u legali m’għandu l-ebda valur.  Dan għax sena wara se jerġa’ jkollok liġijiet barra l-kodiċijiet.  U jfisser li ma tistax tasal f’sitwazzjoni li tirriduċi kollox f’kodiċijiet, għax biex tasal f’dik is-sitwazzjoni trid tarmi l-aħħar 200 sena tal-istorja.  

ONOR. FRANCIS ZAMMIT DIMECH:  Se nipprova ngħaqqad iż-żewġ ideat. Sakemm ma tistax tgħaqqad dawn iż-żewġ ideat billi tgħid li tagħti daqqa t’għajn lejn il-500 kapitoli sempliċiment biex tara - almenu prima facie - dak li għandu jkun għal skop ta’ kodiċi amministrativ jew kif għedt int borderline... 

PROF. IAN REFALO:  Hekk iva.

ONOR. FRANCIS ZAMMIT DIMECH:  Għax iva, li nipprovaw nikkategorizzaw kollox - anke meta għal mument tikkonsidra li tikkategorizza kollox - tgħid żgur li l-ikbar kategorija tkun il-mixxellanja.  Jiġifieri tista’ tagħmel hekk ukoll, għax tkun għamilt eżerċizzju .   

Ejja nibdew minn hawn, ejja nkunu realistiċi u prattiċi.  Żgur li dan il-Kumitat sakemm ma nitolbux għar-riżorsi – u hawn nirreverti għal Dr Godwin Grima – u sakemm ma jgħaddilniex xi armata ta’ 200 espert legali kollha jaħdmu fuq hekk, naħseb tkun ħolma kbira li naslu għal xi kodifikazzjoni ta’ kollox.  U trid tara jekk hijiex deżiderabbli.  Li wieħed jagħmel analiżi - f’dan is-sens qed nipprova ngħaqqad l-ideat għax kultant mhux żewġ ideat neċessarjament ikunu konfliġenti - biex inkunu ċerti li rajna kulma kellna naraw għal skop ta’ inklużjoni jew għal skop ta’ esklużjoni u għal skop li ngħidu nieħdu deċiżjoni ‘l hawn jew ‘l hemm, naħseb li s’hemmhekk ma jkun ġara xejn.  

THE CHAIRMAN:  Li xtaqt ngħid huwa li fl-intervent tiegħek, semmejt żewġ tipi ta’ liġijiet.  Per eżempju, il-Liġi dwar is-Servizz Pubbliku, li nifhem li awtomatikament għandha tidħol, jiġifieri dik hija waħda li mhemmx dubju dwarha. Imbagħad bħala borderline hemm il-Liġi tal-Ambjent.  Bħal natura huma differenti.  Il-liġi tas-servizz pubbliku żgur li għandha tkun inkluża, filwaqt li l-oħra meta jiġi l-mument, niddiskutuha jekk għandhiex tidħol. 

Jekk tistaqsi lili, jiena naħseb li għandha tmur għaliha għax hija xi ħaġa ambjentali u nemmen li fiż-żmien li ġej il-liġijiet ambjentali iktar se jiffjorixxu.  Jiena naħseb li bil-kuxjenza li hawn fid-dinja favur l-ambjent u n-nuqqas ta’ leġislazzjoni li hawn, there is room for improvement in that field.  Naħseb li aħjar inħalluha hemmhekk.  L-Onor. Herrera.  

ONOR. JOSÈ HERRERA:  L-aħħar darba l-Prof. Aquilina ġibidli l-attenzjoni għal provvediment li hemm fl-iStanding Orders u fittixtu u dħalt fih.  L-iskop tal-iStanding Orders huwa li meta l-Parlament jilleġisla, kemm jista’ jkun, jekk qed jilleġisla fuq suġġett partikolari, jemenda dak il-kodiċi partikolari u mhux jikkrea liġi ad hoc.  Jekk se jkun hemm liġi sui generis allura jilleġisla kapitlu għalih.  Però l-ispirtu tal-iStanding Orders jgħidu, li biex ikollok organizzazzjoni tajba u ordinament ġuridiku tajjeb, huwa li jekk se temenda l-Kodiċi Kriminali, jew se tagħmel liġi kriminali, temenda l-kapitlu 9.  U mhux, per eżempju, għandek section li tiddilja mal-pieni fil-Kodiċi Kriminali mbagħad għandek il-Probation of Offenders Act għaliha.  Ma tagħmilx sens.  

THE CHAIRMAN:  Semmejta nhar it-Tnejn fil-Parlament.

ONOR. JOSÈ HERRERA:  Bħala l-idea tal-amministrattiv, bażikamant, kulma hemm għal dak li jirregola l-Judicial Review huwa artiklu wieħed fil-kodiċi, però l-poter tal-qrati kien biex jirrevedu l-arbitrarjetà tad-deċiżjonijiet mill-Ministeri u awtoritajiet oħra.  Dak li konna nifhmu b’Qorti Amministrativa f’Malta - Qorti ordinarja vestita bil-poter li tirrevedi l-arbitrarjetà tal-eżekuttiv.  

Illum - u għalhekk qegħdin nitkellmu fuq il-kwestjoni tad-Dritt Amministrattiv – meta kkreajna għall-ewwel darba t-Tribunal Amministrattiv b’kompetenza ġenerali - kien hemm daqsxejn ta’ diżgwid bejni u bejn l-Onor. Carmelo Mifsud Bonnici għax jien ridt li tkun sezzjoni tal-qorti, u hu ried jagħmilha tribunal presedut minn maġistrat, però wieħed jara kif se tevolvi - il-funzjonament ta’ dan it-Tribunal mhuwiex se jkun biss reviżjoni tal-arbitrarjetà o meno tal-gvern imma se tkun, per eżempju, biex tirrevedi deċiżjonijiet tal-ADT fuq punti ta’ liġi.  Per eżempju jekk kellhiex toħroġ liċenzja għal buses jew le.  

Issa l-qrati se jiġu vestiti b’poteri li tradizzjonalment kienu vestiti f’tribunali ad hoc.  Fil-fatt kien hemm xi 180 jew 170 bord u tribunal.  Issa hemm neċessità ta’ kif il-qrati se jibdew jinterpretaw liġi amministrattiva li per se, m’għandniex.

Għalhekk xtaqt - u l-idea tiegħi kienet - li nissenjalaw dawk il-kapitli jew provvedimenti f’kapitli li jixxiebhu u li għandhom aspett qawwi ta’ amministrattiv u allura nkunu qegħdin nikkonsolidaw il-leġislazzjoni f’dan is-sens.  Naqbel mal-Prof. Refalo li ma tistax tagħmel kodiċi per se.  Imma qed ngħidu konsolidament.  Jiġifieri li l-kapitoli jew partijiet minn kapitoli li huma relatati, wieħed jirriorganizzahom.  Imbagħad, jekk wieħed irid ikun iktar ambizzjuż at one point in time, u din tkun iktar faċli, naraw jekk hemmx xi ħaġa mill-aspett sostantiv li nistgħu nissuġġerixxu u nżidu.  

THE CHAIRMAN:  Naħseb kif qal il-professur huwa proċess ftit jew wisq akkademiku ukoll.  Però ċertament irridu nkunu prattiċi biex naraw x’inkunu qed nirbħu fil-leġislazzjoni tagħna.  Naħseb li huwa importanti li naraw x’għandna nieqes u meta għandna diversi liġijiet imxerdin ‘l hemm u ‘l hawn ftit tista’ tinduna x’hemm nieqes.  Meta imbagħad niġu biex nikkonsolidaw, se nindunaw iktar x’jonqos.

Naħseb li meta tkun qed tikkonsolida u tarmonizza, u toħloq sistema, naħseb iktar tista’ tagħti ruħ lil dik il-leġislazzjoni li tkun qed tanima, li tkun il-backbone ta’ dik il-leġislazzjoni.  

Prof Aquilina, bħala Kumitat konna tlabnik biex tara xi sistemi ta’ ġurisdizzjonijiet oħra.  Ma nafx intix f’pożizzjoni li tgħidilna x’inhi n-natura ta’ dawn il-kodiċi u x’hemm inkluż biex at this stage, nibdew nieħdu daqsxejn idea.  

PROF. KEVIN AQUILINA:  Dawn trid tarahom wieħed wieħed għax ivarjaw ħafna minn xulxin.  Per eżempju, hemm ċerti kodiċi bħal dak tal-Filippini li għandu ħafna affarijiet li fil-każ tagħna qegħdin fil-Kostituzzjoni.  Per eżempju, fuq il-bandiera, l-ilsien Malti, reliġjon eċċ.  Ma tistax toħroġ pattern u tgħid il-kodiċi fihom dawn l-affarijiet, imma trid tara t-table of contents ta’ kull wieħed u tara x’jittrattaw.  

Per eżempju, l-enfasi prinċipali tal-kodiċi Franċiż, hija fuq proċedura amministrattiva. Allura qisu għandek it-tribunal amministrattiv tagħna, li jidħol f’ħafna proċedura, kif it-termini, kif isiru n-noti ta’ sottomissjonijiet eċċ. Jiġifieri dak il-kodiċi huwa iktar bbażat fuq proċedura milli fuq is-sostantiv.  

Il-kodiċi Taljan, li sibt kopja tal-1995 fil-librerija tal-università, huwa iktar sostantiv milli proċedurali, imma imbagħad ikopri ħafna affarijiet li wieħed mhux neċessarjament jikkonsidrahom f’kodiċi amministrattiv.  Għalhekk qabel bdejt, għidt li trid tara jekk hux se ddaħħal il-financial services fih, jekk hux se ddaħħal il-leġislazzjoni fiskali, leġislazzjoni dwar l-impjieg.  Dawn it-Taljani daħluhom fil-kodiċi tagħhom.  

Issa jiena miegħek naqbel.  Ma naħsibx li għandna mmorru għal kodiċi bħal dan.  Meta tibda tara t-table of contents tiegħu tant ikopri affarijiet li ma naħsibx li tagħmel sens li jkollna kodiċi ta’ din ix-xorta.  Kieku nippreferi li jkolli kodiċi fiskali, naqbad il-liġijiet kollha fiskali u jkunu f’wieħed jew kodiċi tal-ambjent fejn taqbad il-liġijiet tal-ambjent, cultural heritage, planning u tiġborhom f’wieħed.  Il-kodiċijiet ikunu iżgħar, iktar kompatti u iktar iffokati fuq suġġett partikolari.  

THE CHAIRMAN:  Skużani, Prof. Aquilina, jekk qed inwaqqfek.  Anke jekk ma jkunux kodiċijiet, jiġifieri jekk noħolqu sistema, fejn nisistematizzawhom minflok ikunu jiġru ‘l hemm u ‘l hawn.

PROF. KEVIN AQUILINA:  Kif qal tajjeb ħafna Prof. Refalo, dan ma jfissirx li l-liġijiet kollha se jispiċċaw f’kodiċi, għax dejjem se jkollok xi liġi speċjali li ma tistax tikkategorizzaha jew inkella it cuts across two or three poles allura din fejn se tqiegħda?  F’dan, f’dan jew f’dan?  Kif diġà għedna l-aħħar darba meta tkellimna fuq l-Interpretation Act, fejn se tikklassifikaha l-Interpretation Act?  

THE CHAIRMAN:  Dr Grima, fl-aħħar laqgħa kienet qamet l-issue jekk għandniex ninkludu l-Interpretation Act f’din is-sistema tad-Dritt Amministrativ jew għandhiex tibqa’ liġi għaliha sui generis? 

DR GODWIN GRIMA:  Din bħal Kostituzzjoni probabbilment, it cuts across.  Imma nifhem id-diffikultà, għax fejn toqgħod?  L-Interpretation Act l-iktar li tolqot hija l-amministrazzjoni pubblika.  

THE CHAIRMAN:  Prof. Refalo, x’inhi l-pożizzjoni tiegħek fuq l-Interpretation Act?  

PROF. IAN REFALO:  X’għandek fl-Interpretation Act?  Għandek l-interpretazzjoni tal-leġislazzjoni sussidjarja.  L-interpretazzjoni tal-kliem fil-liġi li hija ta’ natura ġenerali.  It-Taljani kważi jpoġġuha fis-supra legi milli fl-amministrattiv, però l-interpetazzjoni tal-liġi sussidjarja hija amministrativ u l-eżerċizzju tal-poter amministrattiv hija amministrattiv ukoll.  

L-Interpretation Act ġiet fis-seħħ ftit wara li kien hemm il-kawża kontra l-Housing Secretary.  

THE CHAIRMAN:  Jekk niftakar tajjeb kont issuġġerejt ukoll li hemm bżonn emendi mhux ħażin.  

PROF. KEVIN AQUILINA:  Kont għedt li l-Interpretation Act tagħna kienet ibbażata fuq l-Interpretation Act Ingliż tal-1889.  Illum il-ġurnata għadda ħafna żmien minn fuqha u meta tara kif evolvew l-Interpretation Acts f’pajjiżi li huma simili bħala leġislazzjoni Ingliża bħal New Zealand, il-Canada u l-Awstralja tara kemm huma iktar dettaljati u kemm jagħtu iktar construction aids lill-qrati meta jiġu biex jiġu jinterpretaw il-leġislazzjoni.  Jien kont qed naħseb li xi darba eventwalment ikun hemm bżonn li parti sostantiva tal-Interpretation Act tagħna tiġi aġġornata.  

THE CHAIRMAN:  La se nkunu qed naraw il-kwestjoni tal-Interpretation Act - għax hawnhekk irridu norbtu żewġ affarijiet - jiġifieri li hemm bżonn li tiġi aġġornata u rridu naraw u nissuġġerixxu bħala Kumitat eventwali emendi f’liema direzzjoni għandna mmorru.  B’dawn l-emendi, l-iskop tal-Interpretation Act jibqa’ kif donnu qed naqblu, ta’ natura amministrativa?  

PROF. KEVIN AQUILINA:  Iva jibqa’ ta’ natura amministrativa.  Għax effettivament qed tibni fuq l-ewwel parti tal-Interpretation Act fejn jagħti tifsir tal-kliem u allura l-prinċipji li għandek tuża biex tinterpreta l-liġijiet għax dik taqa’ taħt dik il-parti.  Mhux qed nirreferi għat-tieni parti, dik tas-subsidiary legislation, imma iktar kont qed nirreferi għall-ewwel parti tal-Interpretation Act.  

THE CHAIRMAN:  Jiġifieri inti qed tgħid, li meta tiġi emendata u forsi jiżdiedulha s-sections, xorta se tibqa’ ta’ natura amministrativa.  U allura jekk qed nikkonsidraw li tiġi inkorporata f’din l-istruttura - kif jidher li hawn qbil - meta tiġi emendata, xorta se tibqa’ tinkwadra ruħha f’din l-istruttura.  

PROF. KEVIN AQUILINA:  Iva, hekk qed ngħid.  

THE CHAIRMAN:  Għaliex qed ngħid dan?  Għax jekk se niġu biex nikkonsidrawha issa, tajjeb li nikkonsidraw l-emendi li hemm bżonn ukoll.  Ma nafx x’opinjonijiet għandkom fuqha din?  Jiġifieri nistgħu nibdew mill-Interpretation Act.

ONOR. JOSÈ HERRERA:  Personalment inħoss li l-Interpretation Act ma tistonax jekk tkun parti mill-kompilazzjoni ta’ liġijiet.

THE CHAIRMAN:  Dik jidher li qbilna, imma li kont qed nissuġġerixxi huwa li filwaqt li ormai qisu hawn qbil li għandha tkun inkorporata, nikkonsidraw ukoll emendi għaliha.  Għax jidher li waqajna lura.  

ONOR. JOSÈ HERRERA:  It’s definitely a good idea.  

THE CHAIRMAN:  Jiġifieru mhux biss naqbdu u ninkorporawha u jkun hemm biss proċess li nagħmlu kompendju, imma ukoll x’riformi hemm bżonn isiru.  Kif qalilna Prof. Aquilina, din milli jidher immudellata fuq il-liġi tal-1889 u naħseb minn dak iż-żmien ‘l hawn hemm bżonn daqsxejn emendi mhux ħażin.  Dr Farrugia.  

DR MARSE-ANN FARRUGIA:  M’iniex daqshekk persważa li għandha tiġi nkorporata kollha.  Speċjalament kif qed jissuġġerixxa Prof. Aquilina li se tiġi aġġornata - kif naħseb għandha tkun - se jkun hemm dispożizzjonijiet ta’ natura ġenerali, li japplikaw għal liġijiet kollha li jista’ jkun li posthom ma jkunx f’kodiċi amministrativ imma jkun f’post ieħor.  Id-dispożizzjonijiet diġà jeżistu fuq l-interpretazzjoni ġenerali tal-liġijiet, imbagħad jekk se tieħu dak li qed jissuġġerixxi l-professur, internal aids to construction, external aids to interpretation, presumption, retroactive application of the law li ma narahomx ta’ natura amministrativa.  

THE CHAIRMAN:  Imma qed tissuġġerixxi li jistgħu jiġu inkorporati jew inseriti x’imkien ieħor?  

DR MARSE-ANN FARRUGIA:  Le, li l-Interpretation Act jiġi diviż.  

THE CHAIRMAN:  U dawk f’dak il-każ fejn nistgħu ninkluduhom?  

DR MARSE-ANN FARRUGIA:  Jew l-Interpretation Act tibqa’ tissejjaħ Interpretation Act u tibqa’ għar-rasha, u l-affarijiet li għandha mal-amministrattiv insibulhom isem ieħor u ndaħħluhom fil-kodiċi amministrattiv, per eżempju dawk li għandhom x’jaqsmu mad-delegated legislation jkunu mad-delegated legislation....

THE CHAIRMAN:  Prosit, dak li ridt nisma’.  Jiġifieri inti qed tgħid, li l-Interpretation Act tibqa’ Interpretation Act, nemendaw dawk li għandna nemendaw u nżiedu dak li għandna nżiedu, però dak li huwa ta’ natura amministrativa - li mhux se jkun hemm ħafna - nitfgħuh fil-kodiċi amministrativ.  It would be a good idea.  X’taħsbu?  

DR PETER GRECH:  Fil-fatt naqbel li hemm partijiet tal-Interpretation Act li huma liġi amministrattiva, imma hemm partijiet oħra li huma ġenerali.  Per eżempju, li s-singular jinkludi l-plural, il-maskil jinkludi l-femminil, mhumiex regoli strettament għal liġi amministrativa.  Jiġifieri jista’ jkun li dawk il-partijiet tal-Interpretation Act li huma purament liġi amministrattiva, jiġu mneħħijin mill-Interpretation Act u mpoġġijin f’xi ħaġa oħra u l-Interpretation Act jibqa’ stretament Interpretation Act tal-liġijiet in ġenerali.  

THE CHAIRMAN:  Naħseb li qed naqblu.  X’taħseb Prof. Refalo?  

PROF. IAN REFALO:  Dan kollu jagħmel sens.  Li trid toqgħod attent f’dan l-eżerċizzju allura, fejn hija l-utilità li tneħħi partijiet mill-Interpretation Act u titfagħhom band’oħra.  

THE CHAIRMAN:  Jekk se nagħmlu din is-sistema tad-dritt amministrattiv allura dawn posthom ikun hemm.  Fl-istess ħin l-utilità, jekk qed nifhem tajjeb, hija li se nkunu qegħdin nemendaw l-Interpretation Act.  

PROF. IAN REFALO:  Li temenda l-Interpretation Act naħseb donnu hemm ....  Per eżempju, ħu dawk il-partijiet tal-Att dwar l-Interpretazzjoni li jirrigwardjaw il-liġi sussidjarja.  Il-kodiċi amministrattiv huwa evidenti imma m’intix se tagħmel kollox.  Mhux kull Att li jagħti poter lil xi awtorità, se tagħmlu liġi sussidjarja.  Mela, l-effett ta’ dik il-parti tal-Att dwar l-Interpretazzjoni huwa usa mill-kodiċi li kkreajt.  

Jekk l-argument huwa li se nitfa’ biss fil-kodiċi li kkreajt dak li huwa utli għal kodiċi u mhux utli għall-affarijiet oħra, imma ħafna partijiet tal-Interpretation Act huma utli għal liġijiet kollha.  Per eżempju fl-interpretazzjoni tal-liġi sussidjarja, ir-regola li tikkrealek l-obbligu li liġi sussidjarja trid tpoġġiha fuq il-Kamra.  (Interruzzjonijiet)  Jekk titfa’ dik fl-Interpretation Act trid toqgħod attent li ma timplikax li l-liġijiet sussidjarji li ma jsirux in forza taħt il-kodiċi amministrativ, mhumiex obbligati bl-istess irbiet li jitpoġġew quddiem il-Kamra.  

THE CHAIRMAN:  Għandha tapplika għal liġijiet amministrattivi anke għal liġijiet speċjali.  

PROF. IAN REFALO:  Għandha tapplika għal liġijiet kollha fejn jagħtu poter f’liġi sussidjarja.  Kif, allura, tirrelega dik il-parti … L-argument ta’ Dr Farrugia u ta’ Dr Grech huwa li hemm partijiet li jirrigwardjaw il-liġijiet kollha u mhumiex konċentrati speċifiċi għad-dritt amministrattiv u allura trid tħallihom barra.  Jekk targumenta hekk u tanalizza bir-reqqa l-Interpretation Act, tara li mhemm xejn li hu speċifiku għal dak li tgħid li huwa kodiċi amministrattiv.  

Qed tifhmu l-problema li qed inpoġġilkom?  Ifisser li tista’ tinjora dik il-problema u tgħid ‘se npoġġih kollu fil-kodiċi amministrativ’ jew tgħid ‘le miniex se npoġġih fil-kodiċi amministrattiv, ħalli nirrevedih u se nħallih Interpretation Act tal-liġijeit kollha’ imma f’dak il-punt tista’ tħallielu kulma fih u se mai tirrevedih u mhux tiżnaturah billi npoġġilu biċċa fih u biċċa f’post ieħor.  

PROF. KEVIN AQUILINA:  Li tista’ tagħmel f’dan il-każ, Prof. Refalo, huwa li tqiegħdhom fl-iStanding Orders.  Għax effettivament dawk il-partijiet tal-Interpretation Act li qed tagħmel riferenza għalihom, qegħdin jitkellmu dwar il-liġijiet u proċedura kif tqiegħed is-subsidiary legislation fuq il-Mejda tal-Kamra, kif tannullaha eċċ.  Li effettivament hija proċedura parlamentari.  Allura dawk il-biċċiet li japplikaw għal liġijiet kollha, is-subsidiary legislation kollha, hi x’inhi, jistgħu faċilment jitneħħew mill-Interpretation Act, ma jmorrux fil-Kodiċi Amministrattiv għax għandhom applikazzjoni ġenerali imma minflok tqiegħdhom fl-iStanding Orders tal-Kamra.  

PROF. IAN REFALO:  Jiddispjaċini, ma naqbel xejn.  L-iStanding Orders, kif nafu ben tajjeb, huma regolamenti li tagħmel il-Kamra u l-Kamra anke b’vot immedjat tista’ tissospendi.  Mentri meta, per eżempju, il-leġislatur ried jikkrea obbligu li liġi sussidjarja titqiegħed fuq il-Mejda tal-Kamra, ma riedx il-possibbilità li l-Kamra tissospendi l-operat ta’ dik ir-regola imma ried li dik ir-regola tkun tapplika anke għal sempliċi ilment.  

Dan ifisser li hemm baħar jaqsam bejn dak li hu Standing Order u dak li huwa liġi.  L-iStanding Orders huma parti mil-liġijiet li jirregolaw, huma l-liġi li jirregolaw il-proċedura bħala proċedura quddiem il-Kamra.  Imma din tmur oltre r-regola ta’ proċedura.  

THE CHAIRMAN:  Ħaġa li impressjonatni hija kif hawn Standing Orders li ilhom sospiżi għal xi 15-il sena.  Per eżempju, l-ġranet ta’ meta jiltaqa’ l-Parlament.  Fl-iStanding Orders baqgħet li l-Parlament jiltaqa’ t-Tnejn, it-Tlieta u l-Ħamis, meta mhuwiex hekk.  

ONOR. FRANCIS ZAMMIT DIMECH:  Għandi l-impressjoni li fil-bidu ta’ kull leġislatura tiġi sopiża dik l-iStanding Order partikolari.  

ONOR. FRANCO DEBONO:  Ma nafx għaliex ma teżistix il-prassi li jiġu emendati.  Jiena kont issuġġerejt li l-iStanding Orders jiġu riveduti u milli jidher għandi informazzjoni li hemm proċess … 

ONOR. FRANCIS ZAMMIT DIMECH:  Hemm proposti detaljati magħmula mill-President Emeritus Ugo Mifsud Bonnici.  

THE CHAIRMAN:  Dawk ukoll ġew outdated għax ilhom 12-il sena li saru.  Irridu nirrevedu l-emendi wkoll.  

ONOR. FRANCIS ZAMMIT DIMECH:  It-tort tagħna, li ma ħadniex il-pariri fil-ħin.  Li kont se ngħid huwa li rridu nagħmlu distinzjoni bejn iż-żewġ argumenti li mhux bilfors jorbtu ma’ xulxin.  Ċioè l-argument li temenda l-Interpretation Act għax illum hemm diversi partijiet minnha li hemm bżonn ikunu aġġornati, u l-argument jekk tinkludihiex jew le fil-kodiċi amministrattiv. 

Jiġifieri jiena ma kontx nabbinahom.  Fis-sens li nistgħu naqblu li għandna bżonn nemendaw, però iktar ma nisma’ l-argumenti kif qed isiru, ma naħsibx li għandna għalfejn nagħmluha fil-kodiċi amministrattiv.  Għax donnu l-iktar li nistgħu naslu biex nagħmlu huwa li nsibu xi parti li tgħid din hija iktar amministrativa mela nagħmluha fil-kodiċi amministrativ.  Imma jekk qed tagħmel hekk, ironikament qed tispezzetta minflok qed tikkonsolida.  Jiġifieri qed tkun kontroproduċenti għall-iskop tagħna stess.  

Imbagħad - però ħafna iktar importanti minn hekk - l-aħħar argument li għamel Prof. Refalo meta qal hemm xi klawsola li hija purament għall-amministrattiv biss u li m’għandhiex interpretazzjoni għall-areas iktar wiesgħa fil-punt ta’ liġi?  Jekk huwa hekk żgur m’għandniex għalfejn.  U mhux jekk huwa hekk, imma huwa hekk.  

Se mai tkun parti minn dak li nistgħu niddiskutu x’emendi hemm bżonn għall-Interpretation Act.  Imma dik hija diskussjoni li mhemmx għalfejn norbtuha.  Torbotha biss fis-sens li tgħid mhemmx għalfejn tinkludiha.  Torbotha b’mod negativ.  

THE CHAIRMAN:  Prof. Aquilina, kif tikkompara ma’ dawk il-kodiċi li rajt?  Id-dispożizzjonijiet li għandna fl-Interpretation Act tagħna, huma inklużi fil-kodiċijiet amministrativi li eżaminajt?  

PROF. KEVIN AQUILINA:  Le, mhemmx ekwivalenti għalihom.  Minn dawk li rajt fis-sistema Franċiża u fis-sistema Taljana ma sibtx comparison.  Imma fis-sistema tal-kodiċi tal-Filippini hemm xi ħaġa, mhijiex eżattament kif inhi tagħna, imma forma ta’ interpretation.  Fis-sens li jiddefenixxi...

THE CHAIRMAN:  Għax ħaduha mill-Ingliża se tgħid? 

PROF. IAN REFALO:  L-istorja tal-kodifikazzjoni.  Meta ġie kkreat il-kodiċi ġie kkreat fuq is-sistema kontinentali.  Intom familjari mal-liġijiet kontinentali u familjari mal-liġijiet Ingliżi.  Is-sistema tal-leġislazzjoni Ingliża u dik kontinentali - speċjalment qabel it-Tieni Gwerra - hija differenti.  Il-leġislazzjoni Ingliża dejjem tibda b’ċerta petenterija bid-definizzjoni tal-kliem.  Kważi anke l-comma jiddefenillek, jekk ikun relevanti.  

Il-leġislazzjoni kontinentali tassumi li l-kliem, il-lessiku ġuridiku, għandu sinifikat magħruf u stabbilit, u allura ma tinterpretalekx il-kliem.  Inti aqbad il-Kodiċi Ċivili, fil-Kodiċi Ċivili jew fil-Kodiċi Kriminali tagħna ssib interpretazzjoni tal-kliem?  Ma ssibx u lanqas issib fil-kodiċi Franċiżi u lanqas fil-kodiċi amministrativ u fl-ebda kodiċi.  F’dik is-sistema ta’ kodifikazzjoni, ma nħassx il-bżonn li jkun hemm interpretazzjoni tal-kliem, il-kliem kienu definiti fis-sistema u l-leġislatur kien qed juża dak il-kliem kif definiti.  

ONOR. FRANCIS ZAMMIT DIMECH:  Qed tfakkarni f’punt li kont se nagħmel qabel.  Kont se ngħid, inti teskludi f’kodiċi ġdid ta’ amministrativ, jista’ jkun tal-ambjent, li jkollok parti ta’ interpretazzjoni?  Mhux bilfors.  

PROF. IAN REFALO:  Ladarba aħna fis-sistema Ingliża …

ONOR. FRANCIS ZAMMIT DIMECH:  Imma se nagħmlu kodiċi.  

PROF. IAN REFALO:  Bħala leġislazzjoni nagħmlu kodiċi.  B’dak li nagħmlu se jibqa’ fis-sistema tal-leġislazzjoni, biex ngħid hekk Anglo-Sassona, għax dik l-impronta tal-formamentis tagħna.  Inevitabbli, jkollok tagħmilha.  

ONOR. FRANCIS ZAMMIT DIMECH:  Preċiżament.  Id-domanda li qed nagħmel hija marbuta ma’ konċett.  

PROF. IAN REFALO:  Inevitabbilment se jkollok tagħmel sezzjoni fejn tagħmel din id-definizzjoni, għax dak huwa l-istil li qed tilleġisla.  Għax inkella qed tabbanduna l-istil ta’ leġislazzjoni kompletament u tipprova taqbad stil ta’ leġislazzjoni mod ieħor, bir-riskju li l-qrati ma jifhmukx.  

ONOR. FRANCIS ZAMMIT DIMECH:  Id-domanda kienet bl-iskop li norbotha ma’ konċett.  Għax preċiżament dan huwa li kont se ngħid.  Jekk dan huwa kif se nimxu, hekk assummejt għax aħna ormai mdorrijin li nagħmlu definizzjonijiet - ejja ngħidu l-interpretazzjonijiet - fil-bidu ta’ kull liġi.  F’dan is-sens anzi morna oltre mill-Ingliżi, għax dawk ħafna drabi jagħmluhom fl-aħħar u aħna nagħmluhom fil-bidu.  Mela awtomatikament se jkollna parti minn dan il-kodiċi - probabilment fil-bidu - li se jkollna l-interpretazzjoni tagħha.  Allura iżjed u iżjed mhemmx għalfejn naqbdu l-Interpretation Act u nitfgħuha hemm.  

Ħa npoġġiha mod ieħor.  Dak kollu li għandna bżonn biex ninterpretaw dak li se jkun inkluż fid-diversi taqsimiet ta’ kodiċi amministrattiv, se jkun fil-parti interpretattiva tal-kodiċi - la qed nagħmlu dan is-speċi ta’ żwieġ bejn żewġ sistemi ta’ kif tagħmel il-liġijiet - probabbilment fil-parti inizjali.  Sakemm ma rridux naqilbuha għal parti tal-aħħar.  Imma dik hija immaterjali għall-argument li qed nagħmel.  F’dan is-sens iżjed u iżjed ma naħsibx li hemm għalfejn li naqbdu l-Att dwar l-Interpretazzjoni u nitfgħuh kollu fil-kodiċi.  

THE CHAIRMAN:  Naħseb punt interessanti ħafna huwa meta semmejt il-kelma żwieġ bejn żewġ sistemi.  Professur inti spjegajt ukoll ċerti fatturi.  Issa nixtieq insaqsi la għandna din is-sistema ta’ kodiċi u se nkunu qegħdin inżiedulha din iż-żieda żgħira - ejja ngħidulu kodiċi ta’ dritt amministrattiv - u se jkollok din tad-definizzjonijiet, jiġifieri qed tieħu l-benefiċċju tagħha u żżiedu mal-benefiċċju ta’ kodiċi?

PROF. IAN REFALO:  Fejn hemm id-definizzjonijiet, bilfors se tagħmilhom.  Għax f’dak li qed tikkonsolida, diġà għandek id-definizzjonijiet allura dawk id-definizzjonijiet ma tistax tħallihom barra.  Imbagħad trid toqgħod attent għax jekk tikkonsolida forsi għall-ewwel liġi għandek definizzjoni u għat-tieni liġi għandek definizzjoni differenti.  

THE CHAIRMAN:  Però dawk għandek il-konflitti li trid telimina.  Dawk huma konflitti li jekk jista’ jkun trid telimina.  

PROF. IAN REFALO:  Imma tinsiex li d-definizzjonijiet ikunu mogħtija differenti għax għandek kuntrast tal-liġijiet differenti.

THE CHAIRMAN:  Imma dejjem?  

PROF. IAN REFALO:  Le, mhux dejjem.  Mhux bilfors.

THE CHAIRMAN:  Jekk huma frott ta’ ċirkostanzi differenti, kollox sew, imma jekk huma frott ta’ konflitt bi żvista, naħseb li l-iskop tagħna għandu jkun li dak il-konflitt inneħħuh, u dik il-kuntradizzjoni. 

PROF. IAN REFALO:  Kulma qed nagħmel huwa li qed nissenjalalek problema.  

THE CHAIRMAN:  Għalhekk staqsejtek biex naraw daqsxejn.  Dr Grima.  

DR GODWIN GRIMA:  Naħseb li jekk tagħsar l-Interpretation Act, li jrid jinqala’ huwa Article 6 li huwa speċifikament għall-Amministrazzjoni Pubblika.  Effettivament ftakart fiha għax meta konna qegħdin niddiskutu l-liġi dwar l-amministrazzjoni pubblika qamet diffikultà.  Qabel ma ż-żewġ naħat tal-Kamra qablu biex jivvotaw favur l-emenda, li kienet fuq article 6 tal-Public Administration - jiġifieri 6 ma 6 – kien sar qbil billi fil-Public Administration Act irreferejna u għidna “Din bla preġudizzju għal-article 6 tal-Interpretation Act”.  Allura, kważi kważi, jekk taqla’ dik u titfagħha fejn ridna fil-Public Administration Act naħseb li ssolvi din il-problema.  

THE CHAIRMAN:  Hemm benefiċċju minn dak l-aspett.  

Naħseb li fis-seduta li jmiss nistgħu naqbdu aspetti partikolari u naraw x’se ninkludu ħalli nimxu ‘l quddiem.  Prof Aquilina, qiegħed f’pożizzjoni li namplifikaw daqsxejn, inlaħħmu daqsxejn iktar dawk is-sections?  

PROF. KEVIN AQUILINA:  Li nista’ nagħmel huwa li ndur daqsxejn il-500 chapters biex nara jekk hemmx xi ħaġa li forsi ħallejna barra jew xi ħaġa li jista’ jkun forsi tista’ tidħol hawnhekk imma mhux neċessarjament.

THE CHAIRMAN:  Dawk li qed insejħu bħala borderline.  

PROF. AQUILINA:  Hekk hu.  U naraw liema huma u nagħmel lista tagħhom.  

THE CHAIRMAN:  Tajjeb, ħalli nkunu nistgħu nimxu pass ‘il quddiem ladarba qbilna fuq ċerti aspetti.  Meta nistgħu niltaqgħu?  Bħal-lum ġimgħa tkunu tistgħu?  (Interuzzjonijiet)   

Nirringrazzjak tal-kontribut tiegħek, Dr Marse-Ann Farrugia anzi nieħdu gost jekk ikollok veduti li tista’ tikkomunika magħna anke permezz tal-e-mail tal-kumitat.  
Forsi fis-seduta li jmiss ikun jista’ jattendi Prof. Aquilina biss sabiex jagħtina overview, biex ma noqogħdux naqilgħu lill-Prof. Refalo.  Imbagħad meta jkollna xi ħaġa f’idejna, nerġgħu nistiednu lill-Prof. Refalo.  

Il-Kumitat huwa aġġornat għal nhar il-Erbgħa, 28 ta’ April 2010, fis-1.00 p.m. Nirringrazzjakom.  

Fis-2.00 p.m. id-diskussjoni fuq dan is-suġġett ġiet interrotta u l-laqgħa tal-Kumitat ġiet aġġornata għal nhar l-Erbgħa 28 ta’ April 2010 fis-1.00pm.

